
條目： 

有神施設四計（Ｄ） 

內容： 

一、少色是神施設。二、無量色施設是神。三、少無色是神施設。四、無量無色是神

施設。 

 『彼今少色是神施設而施設者，身壞命終，亦如是說、亦如是見有神。若離少色

時，亦如是如是思，彼作如是念。』 

出處： 

※參見《中阿含經》卷 24〈因品 4〉（九七）《大因經》(CBETA, T01, no. 26, p. 580, c2-

p. 581, a8) ： 

【按：亦參 D. 15. Mahā-nidāna suttanta.】 

佛言：「阿難！或有一少色是神施設而施設。或復有一非少色是神施設而施設，無量色

是神施設而施設。或復有一非少色是神施設而施設，亦非無量色是神施設而施設，少

無色是神施設而施設。或復有一非少色是神施設而施設，亦非無量色是神施設而施

設，亦非少無色是神施設而施設，無量無色是神施設而施設。 

「阿難！若有一少色是神施設而施設者，彼今少色是神施設而施設，身壞命終，亦如

是說、亦如是見，有神若離少色時，亦如是如是思，彼作如是念。阿難！如是有一少

色是神施設而施設，如是有一少色是神見著而著。」 

「阿難！若復有一非少色是神施設而施設，無量色是神施設而施設者，彼今無量色是

神施設而施設，身壞命終，亦如是說、亦如是見，有神若離無量色時，亦如是如是

思，彼作如是念。阿難！如是有一無量色是神施設而施設，如是無量色是神見著而

著。 

「阿難！若復有一非少色是神施設而施設，亦非無量色是神施設而施設，少無色是神

施設而施設者，彼今少無色是神施設而施設，身壞命終，亦如是說、亦如是見，有神

若離少無色時，亦如是如是思，彼作如是念。阿難！如是有一少無色是神施設而施

設，如是有一少無色是神見著而著。 

「阿難！若復有一非少色是神施設而施設，亦非無量色是神施設而施設，亦非少無色

是神施設而施設，無量無色是神施設而施設者，彼今無量無色是神施設而施設，身壞

命終，亦如是說、亦如是見，有神若離無量無色時，亦如是如是思，彼作如是念。阿



 

 

難！如是有一無量無色是神施設而施設，如是有一無量無色是神見著而著，是謂有一

有神施設而施設也。」 

 

條目： 

無神施設（Ｄ） 

內容： 

（餘之例）無神反之可知。中二十四‧1 

出處： 

※參見《中阿含經》卷 24〈因品 4〉（九七）《大因經》(CBETA, T01, no. 26, p. 581, a8-

b12)： 

【按：亦參 D. 15. Mahā-nidāna suttanta.】 

「阿難！云何有一無神施設而施設耶？」 

尊者阿難白世尊曰：「世尊為法本，世尊為法主，法由世尊，唯願說之，我今聞已，得

廣知義。」 

佛便告曰：「阿難！諦聽，善思念之，我當為汝分別其義。」尊者阿難受教而聽。 

佛言：「阿難！或有一非少色是神施設而施設，亦非無量色是神施設而施設，亦非少無

色是神施設而施設，亦非無量無色是神施設而施設。阿難！若有一非少色是神施設而

施設者，彼非今少色是神施設而施設，身壞命終，亦不如是說、亦不如是見，有神若

離少色時，亦不如是如是思，亦不作如是念。阿難！如是有一非少色是神施設而施

設，如是有一非少色是神不見著而著。 

「阿難！若復有一非無量色是神施設而施設者，彼非今無量色是神施設而施設，身壞

命終，亦不如是說、亦不如是見，有神若離無量色時，亦不如是如是思，亦不作如是

念。阿難！如是有一非無量色是神施設而施設，如是有一非無量色是神不見著而著。 

「阿難！若復有一非少無色是神施設而施設者，彼非今少無色是神施設而施設，身壞

命終，亦不如是說、亦不如是見，有神若離少無色時，亦不如是如是思，亦不作如是

念。阿難！如是有一非少無色是神施設而施設，如是有一非少無色是神不見著而著。 

「阿難！若復有一非無量無色是神施設而施設者，彼非今無量無色是神施設而施設，

身壞命終，亦不如是說、亦不如是見，有神若離無量無色時，亦不如是如是思，亦不

作如是念。阿難！如是有一非無量無色是神施設而施設，如是有一非無量無色是神不

見著而著。阿難！是謂有一無神施設而施設也。」 

 



 

 

條目： 

七識住（Ｄ） 

內容： 

 『有色眾生，若干身、若干想，謂人及欲天，是謂第一識住。有色眾生，若干身、

一想，謂梵天初生不夭壽。……有色眾生，一身、若干想，謂晃昱天。……有色眾

生，一身、一想，謂遍淨天。……有無色眾生，度一切色想，滅有對想，不念若干

想，無量空處，是無量空處成就遊，謂無量空處天。……無量識處天。……無所有處

天，是謂第七識住。』中二十四‧1 

出處： 

※參見《中阿含經》卷 24〈因品 4〉（九七）《大因經》(CBETA, T01, no. 26, p. 581, 

b12-27)： 

【按：亦參 D. 15. Mahā-nidāna suttanta.】 

「復次，阿難！有七識住及二處。云何七識住？有色眾生若干身、若干想，謂人及欲

天，是謂第一識住。復次，阿難！有色眾生若干身、一想，謂梵天初生不夭壽，是謂

第二識住。復次，阿難！有色眾生一身、若干想，謂晃昱天，是謂第三識住。復次，

阿難！有色眾生一身、一想，謂遍淨天，是謂第四識住。復次，阿難！有無色眾生度

一切色想，滅有對想，不念若干想，無量空處，是空處成就遊，謂無量空處天，是謂

第五識住。復次，阿難！有無色眾生度一切無量空處，無量識處，是識處成就遊，謂

無量識處天，是謂第六識住。復次，阿難！有無色眾生度一切無量識處，無所有處，

是無所有處成就遊，謂無所有處天，是謂第七識住。」 

 

條目： 

二處（Ｄ） 

內容： 

 『有色眾生，無想無覺，謂無想天，是謂第一處。有無色眾生，度一切無所有

處，……非有想非無想處天，是謂第二處。』中二十四‧1 

出處： 

※參見《中阿含經》卷 24〈因品 4〉（九七）《大因經》(CBETA, T01, no. 26, p. 581, 

b27-c2)： 

【按：亦參 D. 15. Mahā-nidāna suttanta.】 



 

 

「阿難！云何有二處，有色眾生無想無覺，謂無想天，是謂第一處。復次，阿難！有

無色眾生度一切無所有處，非有想非無想處，是非有想非無想處成就遊，謂非有想非

無想處天，是謂第二處。」 

 

條目： 

慧解脫（Ｄ） 

內容： 

 『若比丘，彼七識住及二處知如真，心不染著，得解脫者，是謂比丘阿羅訶，名慧

解脫。』中二十四‧1 

出處： 

※參見《中阿含經》卷 24〈因品 4〉（九七）《大因經》(CBETA, T01, no. 26, p. 582, 

a14-17)： 

【按：亦參 D. 15. Mahā-nidāna suttanta.】 

「阿難！若有比丘彼七識住及二處知如真，心不染著，得解脫者，是謂比丘阿羅訶，

名慧解脫。」 

 

條目： 

八解脫（Ｄ） 

內容： 

 『色觀色，是謂第一解脫。內無色想外觀色。……淨解脫身作證成就遊。……度一

切色想，滅有對想，不念若干想，無量空處，是無量空處成就遊。……度一切無量空

處，無量識處，是無量識處成就遊。……度一切無量識處，無所有處，是無所有處成

就遊。……度一切無所有處，非有想非無想處，是非有想非無想處成就遊。……度一

切非有想非無想處，想知滅解脫身作證成就遊，及慧觀諸漏盡知，是謂第八解脫。』

中二十四‧1；中四十二‧2 

出處： 

※參見《中阿含經》卷 24〈因品 4〉（九七）《大因經》(CBETA, T01, no. 26, p. 582, 

a17-b4)： 

【按：亦參 D. 15. Mahā-nidāna suttanta.】 



 

 

「復次，阿難！有八解脫。云何為八？色觀色，是謂第一解脫。復次，內無色想外觀

色，是謂第二解脫。復次，淨解脫身作證成就遊，是謂第三解脫。復次，度一切色

想，滅有對想，不念若干想，無量空處，是無量空處成就遊，是謂第四解脫。復次，

度一切無量空處，無量識處，是無量識處成就遊，是謂第五解脫。復次，度一切無量

識處，無所有處，是無所有處成就遊，是謂第六解脫。復次，度一切無所有處，非有

想非無想處，是非有想非無想處成就遊，是謂第七解脫。復次，度一切非有想非無想

處，想知滅解脫身作證成就遊，及慧觀諸漏盡知，是謂第八解脫。阿難！若有比丘彼

七識住及二處知如真，心不染著，得解脫，及此八解脫，順逆身作證成就遊，亦慧觀

諸漏盡者，是謂比丘阿羅訶，名俱解脫。」 

 

《中阿含經》卷 42〈根本分別品 2〉（一六三）《分別六處經》(CBETA, T01, no. 26, p. 

694, a21-b10)： 

【按：亦參 M. 137. Saḷāyatana vibhaṇga sutta.】 

「無上調御士者，調御士趣一切方者。此何因說？調御士者，此說調御士趣一方，或

東方、或南方、或西方、或北方；調御象者，調御象趣一方，或東方，或南、西、北

方；調御馬者，調御馬趣一方，或東方，或南、西、北方；調御牛者，調御牛趣一

方，或東方，或南、西、北方也。無上調御士者，調御士趣一切方，於中方者色觀

色，是謂第一方。內無色想，外觀色，是謂第二方。淨解脫身觸成就遊，是謂第三

方。度一切色想，滅有對想，不念若干想，無量空，是無量空處成就遊，是謂第四

方。度一切無量空處，無量識，是無量識處成就遊，是謂第五方。度一切無量識處，

無所有，是無所有處成就遊，是謂第六方。度一切無所有處，非有想非無想，是非有

想非無想處成就遊，是謂第七方。度一切非有想非無想處，想知滅盡身觸成就遊，慧

觀漏盡斷智，是謂第八方。無上調御士者，調御士趣一切方者，因此故說。」 

 

條目： 

俱解脫（Ｄ） 

內容： 

 『若比丘，彼七識住及二處知如真，心不染著得解脫，及此八解脫順逆身作證成就

遊，亦慧觀諸漏盡者，是謂比丘阿羅訶，名俱解脫。』中二十四‧1 

出處： 

※參見《中阿含經》卷 24〈因品 4〉（九七）《大因經》(CBETA, T01, no. 26, p. 582, 

a17-b4)： 



 

 

【按：亦參 D. 15. Mahā-nidāna suttanta.】 

「復次，阿難！有八解脫。云何為八？色觀色，是謂第一解脫。復次，內無色想外觀

色，是謂第二解脫。復次，淨解脫身作證成就遊，是謂第三解脫。復次，度一切色

想，滅有對想，不念若干想，無量空處，是無量空處成就遊，是謂第四解脫。復次，

度一切無量空處，無量識處，是無量識處成就遊，是謂第五解脫。復次，度一切無量

識處，無所有處，是無所有處成就遊，是謂第六解脫。復次，度一切無所有處，非有

想非無想處，是非有想非無想處成就遊，是謂第七解脫。復次，度一切非有想非無想

處，想知滅解脫身作證成就遊，及慧觀諸漏盡知，是謂第八解脫。阿難！若有比丘彼

七識住及二處知如真，心不染著，得解脫，及此八解脫，順逆身作證成就遊，亦慧觀

諸漏盡者，是謂比丘阿羅訶，名俱解脫。」 

 

條目： 

一乘道 

內容： 

 『有一道淨眾生，度憂畏，滅苦惱，斷啼哭，得正法，謂四念處。諸如來……悉斷

五蓋、心穢、慧羸，立心正住於四念處，修七覺支，得覺無上正盡之覺。』 

出處： 

※參見《中阿含經》卷 24〈因品 4〉（九八）《念處經》(CBETA, T01, no. 26, p. 582, b9-

18)： 

【按：亦參 M. 10. Satipaṭṭhāna sutta.】 

爾時，世尊告諸比丘：「有一道淨眾生，度憂畏，滅苦惱，斷啼哭，得正法，謂四念

處。若有過去諸如來、無所著、等正覺，悉斷五蓋、心穢、慧羸，立心正住於四念

處，修七覺支，得覺無上正盡之覺。若有未來諸如來、無所著、等正覺，悉斷五蓋、

心穢、慧羸，立心正住於四念處，修七覺支，得覺無上正盡之覺。我今現在如來、無

所著、等正覺，我亦斷五蓋、心穢、慧羸，立心正住於四念處，修七覺支，得覺無上

正盡之覺。」 

 

條目： 

身念處 

內容： 



 

 

 『行則知行，……眠寤則知眠寤。如是比丘觀內身如身，觀外身如身，立念在身，

有知有見，有明達，是謂比丘觀身如身。』準中二十‧1 可知 

出處： 

※參見《中阿含經》卷 24〈因品 4〉（九八）《念處經》(CBETA, T01, no. 26, p. 582, 

b18-29)： 

【按：亦參 M. 10. Satipaṭṭhāna sutta.】 

「云何為四？觀身如身念處，如是觀覺、心、法如法念處。云何觀身如身念處？比丘

者，行則知行，住則知住，坐則知坐，臥則知臥，眠則知眠，寤則知寤，眠寤則知眠

寤。如是比丘觀內身如身，觀外身如身，立念在身，有知有見，有明有達，是謂比丘

觀身如身。復次，比丘觀身如身，比丘者，正知出入，善觀分別，屈伸低昂，儀容庠

序，善著僧伽梨及諸衣鉢，行住坐臥，眠寤語默皆正知之。如是比丘觀內身如身，觀

外身如身，立念在身，有知有見，有明有達，是謂比丘觀身如身。」 

 

※參見《中阿含經》卷 20〈長壽王品 2〉（八一）《念身經》(CBETA, T01, no. 26, p. 

555, a11-p. 557, c11) 

 

條目： 

覺念處 

內容： 

 『覺樂覺時，便知覺樂覺；覺苦覺，……覺不苦不樂覺。……樂身、苦身、不苦不

樂身。樂心、苦心、不苦不樂心。樂食、苦食、不苦不樂食。樂無食、苦無食、不苦

不樂無食。樂欲、苦欲、不苦不樂欲。樂無欲、苦無欲覺、不苦不樂無欲覺時，便知

覺不苦不樂無欲覺。如是比丘觀內覺如覺。』云云 

出處： 

※參見《中阿含經》卷 24〈因品 4〉（九八）《念處經》(CBETA, T01, no. 26, p. 583, 

c24-p. 584, a5)： 

【按：亦參 M. 10. Satipaṭṭhāna sutta.】 

「云何觀覺如覺念處？比丘者，覺樂覺時，便知覺樂覺。覺苦覺時，便知覺苦覺。覺

不苦不樂覺時，便知覺不苦不樂覺。覺樂身、苦身、不苦不樂身；樂心、苦心、不苦

不樂心；樂食、苦食、不苦不樂食；樂無食、苦無食、不苦不樂無食；樂欲、苦欲、

不苦不樂欲。樂無欲、苦無欲覺、不苦不樂無欲覺時，便知覺不苦不樂無欲覺。如是



 

 

比丘觀內覺如覺，觀外覺如覺，立念在覺，有知有見，有明有達，是謂比丘觀覺如

覺。若比丘、比丘尼如是少少觀覺如覺者，是謂觀覺如覺念處。」 

 

條目： 

心念處 

內容： 

 『有欲心知有欲心如真；無欲心知無欲心如真。有恚無恚；有癡無癡；有穢污無穢

污；有合有散；有下有高；有小有大；修、不修；定、不定；不解脫，有解脫心知解

脫心如真。如是比丘。』云云 

出處： 

※參見《中阿含經》卷 24〈因品 4〉（九八）《念處經》(CBETA, T01, no. 26, p. 584, a5-

14)： 

【按：亦參 M. 10. Satipaṭṭhāna sutta.】 

「云何觀心如心念處？比丘者，有欲心知有欲心如真，無欲心知無欲心如真，有恚，

無恚，有癡，無癡，有穢污，無穢污。有合，有散，有下，有高，有小，有大，修，

不修，定，不定，有不解脫心知不解脫心如真，有解脫心知解脫心如真。如是比丘觀

內心如心，觀外心如心，立念在心，有知有見，有明有達，是謂比丘觀心如心。若有

比丘、比丘尼如是少少觀心如心者，是謂觀心如心念處。」 

 

條目： 

法念處 

    1、內六處 

內容： 

 『眼（六）緣色生內結。比丘者，內實有結，知內有結如真。內無結，知內無結如

真。若未生內結而生者，知如真。若已生內結滅不復生者，知如真。……如是比

丘。』云云 

出處： 

※參見《中阿含經》卷 24〈因品 4〉（九八）《念處經》(CBETA, T01, no. 26, p. 584, 

a14-24)： 

【按：亦參 M. 10. Satipaṭṭhāna sutta.】 

「云何觀法如法念處？眼緣色生內結，比丘者，內實有結知內有結如真，內實無結知

內無結如真，若未生內結而生者知如真，若已生內結滅不復生者知如真；如是耳、

鼻、舌、身，意緣法生內結，比丘者，內實有結知內有結如真，內實無結知內無結如



 

 

真，若未生內結而生者知如真，若已生內結滅不復生者知如真。如是比丘觀內法如

法，觀外法如法，立念在法，有知有見，有明有達，是謂比丘觀法如法，謂內六

處。」 

 


